
DE GALICIA

Regulamento de seleccion de persoal investigador e de apoio a investigacién no
marco de actividades e programas de [+D+l

MODIFICACIONS

Modificaciéon do Regulamento de seleccidn de persoal investigador e de
apoio a investigacién no marco de actividades e programas de [+D+l
Artigo 1 nova redaccion por artigo uUnico apartado un.
Artigo 6 nova redaccién por artigo unico apartado dous.
Artigo 17 apartado 2 nova redaccion por artigo Unico apartado tres.
Artigo 21 apartado 2 nova redaccidn por artigo unico apartado catro.
Artigo 23 apartado 1 nova redaccion por artigo Unico apartado cinco.

A Lei orgdnica 6/2001, do 21 de decembro, de universidades faculta no artigo 48 a contratacién
por parte das universidades de persoal investigador, técnico ou outro persoal a través do
contrato de traballo por obra ou servizo determinado, para o desenvolvemento de proxectos
de investigacion cientifica ou técnica.

Asi mesmo, a Lei 14/2011, do 1 de xufio, da ciencia, a tecnoloxia e a innovacién, establece no
artigo 20.2 a posibilidade de contratar persoal investigador polas

Universidades publicas, unicamente cando sexan perceptoras de fondos cuxo destino inclia a
contratacion de persoal investigador ou para o desenvolvemento dos seus programas propios
de 1+D+i, a través das modalidades de contrato de traballo recollidas na propia Lei asi como
das establecidas polo texto refundido da Lei do Estatuto dos Traballadores.

Por outra parte, a Lei 2/2015 do 28 de abril do emprego publico de Galicia, establece no artigo
5 que para a sua aplicacion ao persoal investigador poden ditarse normas singulares para
adecuala as suas peculiaridades.

Os Estatutos da Universidade de Santiago de Compostela (Decreto 14/2014, do 30 de xaneiro;
DOG n° 29, do 12 de febreiro de 2014) dispofien no artigo 12.3 letras c) e e) que o Persoal
Docente e Investigador, entre outras categorias, estara formado por persoal investigador por

obra ou servizo determinado para o desenvolvemento de proxectos concretos de investigacién
cientifico-técnica e investigadores e outro persoal contratado consonte as disposicidns legais.

Este regulamento consta dun titulo preliminar e catro titulos mais, e contén 23 artigos, unha
disposicion adicional, unha disposicion derrogatoria e unha disposicién derradeira.

O titulo preliminar contén as disposicions xerais sobre os procedementos de seleccion de
persoal investigador e persoal de apoio a investigacion. O titulo | contén as disposicidns
comuns aos procedementos de seleccién que se regulan na norma e no titulo Il establécense
os organos de seleccidn, cuxa principal novidade é a constitucion dun érgano permanente de
seleccién encargado de fixar criterios de actuacién, analizar e propofier mellorar e garantir a
obxectividade e o rigor nos procesos de seleccion, entre outras funcidns. Como novidade
tamén se modifican as comisiéns de seleccidn que estardn formadas por tres persoas
investigadoras.

O titulo Il contén as caracteristicas xerais dos procedementos de seleccién, é dicir, os
requisitos xerais dos aspirantes, computo de prazos, publicidade e difusidn, o contido das
convocatorias e a presentacién da documentacion.

Considerouse necesario incluir unha excepcion aos requisitos linglisticos que esixe a Lei 2/2015
de emprego publico de Galicia, debido & peculiaridades das funciéns que realiza o persoal
contratado para estas actividades. Neste titulo tamén se regula a proposta de seleccién e a
resolucidon do procedemento, asi como os recursos aplicables e a documentacion que formara
parte do expediente de seleccidn.

Por ultimo, o titulo IVestablece os procedementos deseleccidnaplicablesd contratacion de
persoal investigador e persoal de apoio a investigacion. Ademais do procedemento de
contratacién ordinaria que se vifia aplicando, regulase unha modalidade de contratacion
urxente con prazos mais reducidos e un procedemento extraordinario de preseleccion que
permite a seleccién de persoal cando o grupo de investigacién ou o/a investigador/a principal
ten un compromiso de financiamento para levar a cabo unha actividade e a incorporacién do
persoal contratado se realizara a medio prazo cando se obtefia o financiamento de xeito
definitivo.

Asi, este procedemento de seleccion ten por finalidade crear unha listaxe ordenada de persoas
candidatas que se empregara cando se formalice a actividade de investigacion de que se trate.

O obxectivo deste regulamento é ordenar a seleccidn de persoal contratado con financiamento
finalista permitindo unha contratacidon axil que dea resposta aos diferentes tipos de
actividades de I+D e as necesidades dos grupos de investigacion e do persoal investigador
principal dun proxecto.

Tendo en conta as citadas normas, logo da negociacion e acordo cos representantes dos
traballadores, e de conformidade coas competencias establecidas no artigo 81 dos Estatutos
da Universidade de Santiago de Compostela, o Consello de Goberno acordou na sua sesion do

23 de setembro do 2020 aprobar o presente regulamento, cuxa modificacién se acordou o 29
de xullo de 2022.

TiTULO PRELIMINAR

Artigo 1. Ambito de aplicacién

Esta norma ten por obxecto regular os procedementos de seleccion de persoal investigador
e de apoio a investigacion de duraciéon determinada, ou indefinida, de conformidade co
Estatuto dos Traballadores e coa Lei da Ciencia no marco de convocatorias propias da
Universidade de Santiago de Compostela, asi como a elaboraciéon de listaxes de agarda para
as actividades coas que se financien os contratos deste persoal.

Os procedementos de seleccion correspondentes a convocatorias doutros érganos rexeranse
pola sua normativa especifica.

Modificacién do Regulamento de seleccién de persoal investigador e de apoio & investigacion
no marco de actividades e programas de |+D+l.

Artigo modificado: Artigo 1 nova redaccion por artigo unico apartado un.

Artigo 2. Principios xerais

O proceso de seleccion deste persoal rexerase polos principios de publicidade, mérito e
capacidade co obxecto de garantir unha seleccidn eficaz, eficiente, transparente e obxectiva.

Co fin de garantir a igualdade de oportunidades, os procedementos de selecciéon do persoal
investigador terdn en conta as situacidns de incapacidade temporal, risco durante o
embarazo, maternidade, garda con fins de adopcidn, acollemento, risco durante a lactacién e
paternidade, nos termos que estableza a normativa xeral de aplicacion.

TITULO | - Sistema de seleccion

Artigo 3. Sistema de seleccién

1. O procedemento de seleccion sera o concurso e nel deberase valorar a adecuacion de cada
persoa aspirante as tarefas investigadoras e de apoio descritas na praza obxecto de
convocatoria.

Artigo 4. Méritos.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

3de13



lex.gal onTa

1. Os méritos a valorar concretaranse nas convocatorias de contratacién. Valoraranse entre
outros, os seguintes méritos.

2. Nas convocatorias valoraranse, entre outros, os seguintes méritos:

3.1. Méritos xerais:deberan representar entre o trinta e o corenta por cento da puntuacion
total.

a) formacién académica:estar en posesién dunha determinada titulacion ou ser doutor/a nun
ambito concreto.

b) experiencia profesional acreditada en universidades, organismos publicos ou empresas
privadas.

c) cofiecemento de linguas estranxeiras.
d) cofiecemento de lingua galega.

3.2. Méritos especificos:deberan representar entre o sesenta e o setenta por cento da
puntuacion total.

a) formacion especifica relacionada co obxectivo e funciéns do posto.
b) experiencia acreditable relacionada co traballo a desenvolver.

c) entrevista curriculare/ou sobre as competencias necesarias para desempefiar o posto de
traballo, que sera opcional.

No suposto de que se estableza a realizaciéon dunha entrevista a valoracion da mesma non
poderd exceder do vinte e cinco por cento da puntuacién maxima establecida e realizarase a
aquelas persoas aspirantes que superasen un minimo de puntuaciéon no resto dos méritos
que se concretard na convocatoria.

d) méritos que se consideren adecuados como a asistencia a conferencias, congresos, cursos
ou cartas de referencia entre outros.

TITULO Il - Organos do proceso de seleccién

Artigo 5. Organos.

1. Os érganos de seleccion serdan a Comision Permanente de Seleccién e as Comisidns
Especializadas de Seleccién.

2. De acordo co artigo 59 Lei 2/2015 do 29 de abril, do emprego publico de Galicia, os
organos de seleccion seran colexiados e a sia composicién debera axustarse aos principios

de imparcialidade e profesionalidade dos seus membros e de paridade entre mulleres e
homes no conxunto das convocatorias realizadas.

Artigo 6. Comisién Permanente de Seleccién.

1. A Comision Permanente de Seleccidén estard formada por un/ha presidente/a e por cinco
vogais coa seguinte composicion:

a) O/A presidente/a que sera a persoa Xerencia ou persoa en quen delegue.
b) A persoa titular da Vicexerencia Xeral Técnica ou persoa en quen delegue.
c) A persoa titular da direccién da area de persoal.

d) A persoa titular da xefatura da Subdrea de Convocatorias e Programas de Recursos
Humanos.

e) Unha persoa do Servizo de Asesoria Xuridica.

f) Un/ha representante da parte social.

Os seus membros seran nomeados polo reitor.

2. As funcions da Comision Permanente de Seleccidn seran as seguintes:

a) fixar os criterios de actuacién que deben rexer o procedemento de seleccién.

b) analizar e propofier, de ser o caso, & Xerencia medidas para a mellora dos procesos de
seleccion.

c) supervisar o cumprimento dos criterios de Open Transparent and Merit Based
Recruitment (OTM-R) establecidos pola Comisidn Europea no marco do selo Human
Resources Strategy for Researchers (HRS4R).

d) garantir a obxectividade e o rigor nos procesos de seleccion.

e) outras competencias que se lle asignen en materia de seleccion ou que resulten
necesarias para o cumprimento dos fins que ten encomendados.

Modificacién do Regulamento de seleccién de persoal investigador e de apoio & investigacion
no marco de actividades e programas de |+D+l.

Artigo modificado: Artigo 6 nova redaccion por artigo Unico apartado dous.

Artigo 7. Comisiéns Especializadas de Seleccion.

1. Para cada convocatoria de contratacidn nomearanse comisions especializadas de seleccion
a proposta do/a investigador/a principal que deberan publicarse xunto coa convocatoria.
Estaran formadas por un minimo de tres persoas investigadoras pertencentes a un corpo,
escala ou categoria profesional para o ingreso no que se requira unha titulaciéon de nivel
igual ou superior & esixida na convocatoria. O/A investigador/a principal que propuxo a
contratacién sera quen presida a comision.

Poderanse nomear suplentes de acordo cos requisitos mencionados.

2. Os seus membros deberan absterse de intervir cando concorra neles algunha das
circunstancias previstas no artigo 23.2 da Lei 40/2015 do 1 de outubro, de réxime xuridico do
sector publico debendo facer manifestacion expresa das causas que concorran.

3. A pertenza a 6rganos de seleccion serd sempre a titulo individual e non se podera exercer
en representacion ou por conta de ninguén.

4. Logo da convocatoria da persoa que actue como presidente/a constituirase a comisién. Na
sesion de constitucidon a comision acordara todas as decisidéns que lle correspondan para o
correcto desenvolvemento do proceso.

5. As comisiéns especializadas de seleccion poderdn solicitar un informe experto externo
para a valoracién que formara parte do expediente.

TITULO IIl - Caracteristicas xerais

Artigo 8. Requisitos xerais

1. Para seren admitidas as persoas aspirantes deberdn posuir na data de remate do prazo de
presentacion de solicitudes e manter no momento de formalizar o contrato, os seguintes
requisitos:

a) Ter nacionalidade espafiola ou algunha outra de conformidade co artigo 52 da Lei 2/2015
do 29 de abril, do emprego publico de Galicia, que permita o acceso ao emprego publico.

b) Estar en posesién da titulacion e demais requisitos esixidos na convocatoria para cada
categoria no momento do remate do prazo de solicitudes.

d) Non ter sido despedido mediante expediente disciplinario de ningunha Administracién
publica ou dos 6rganos constitucionais ou estatutarios das comunidades autédnomas, nin
estar na situacion de inhabilitacién absoluta ou especial para o desempefio de empregos ou
cargos publicos por resolucién xudicial, cando se tratara de acceder & mesma categoria
profesional & que pertencia.

e) No caso de nacionais doutros estados, non estar inhabilitado ou en situacion equivalente,
nin ter sido sometido a sancién disciplinaria ou equivalente que impida no Estado de
procedencia o acceso ao emprego publico nos termos anteriores.

f) Ter cumpridos os dezaseis anos.

g) Posuir as capacidades e aptitudes fisicas e psiquicas que sexan necesarias para o
desempefio das correspondentes funciéns ou tarefas.

h) Acreditar, de ser o caso, a capacitacién establecida pola Orde ECC/566/2015 do 20 de
marzo, ou a que a substitla, pola que se establecen os requisitos de capacitacion que debe
cumprir o persoal que manexe animais empregados, criados ou subministrados con fins de
experimentacién e outros fins cientificos, incluindo a docencia, cando o traballo a realizar
comprenda, en todo ou en parte, 0 uso ou manexo de animais.

i) Acreditar, no suposto de que a actividade a desenvolver implique o contacto habitual con
menores de idade, a carencia de delitos sexuais mediante certificado negativo do Rexistro
Central de Delincuentes Sexuais, de conformidade coa Lei orgdnica 1/1996 de proteccidén
xuridica do menor ou norma que a substitua.

k) Aboar as taxas que se establezan en cada convocatoria.

2. De conformidade co artigo 5 da Lei 2/2015 do 29 de abril, de emprego publico de Galicia
exceptlase ao persoal contratado ao abeiro desta norma da acreditaciéon dos requisitos
linguisticos establecidos no artigo 51 da mencionada Lei polas peculiaridades inherentes as
suas funcidns agds que a correspondente convocatoria, en funciéon da natureza das funciéns
a desempeiiar, prevexa a acreditaciéon dunha lingua especifica.

Artigo 9. Cémputo de prazos.

Para os efectos do computo dos prazos referidos nos procedementos de contratacidén os
prazos comezaran a contar a partir do dia seguinte & data de publicacion no Taboleiro
Electrénico da USC.

Artigo 10. Publicidade e difusién

1. A publicacion das convocatorias de concurso publico realizarase, como minimo, no
Taboleiro Electrénico da Universidade e na web da vicerreitoria con competencias en
investigacion.

2. Para o suposto de prazas correspondentes a persoal investigador con categoria de doutor
cunha duracién superior a 1 ano ou contratos asociados a proxectos europeos publicaranse
en portais de emprego que aseguren unha concorrencia aberta e ampla e que se consideren
adecuados para a internacionalizacién do proceso.

Artigo 11. Convocatorias

1. O proceso selectivo iniciarase mediante convocatoria publica. As persoas investigadoras
principais que propofian a contratacién con financiamento de actividades e programas de
I+D+i deberan realizar unha proposta dirixida a vicerreitoria con competencias en
investigacion que vaia acompafiada da retencidon de crédito. Este requisito non sera de
aplicacion nos procedementos extraordinarios de preseleccidon condicionados & obtencién
dun proxecto ou actividade, nos que se acompafiara no momento da proposta de
contratacion.

2. As bases da convocatoria, como minimo, deberan conter:
a) obxecto da convocatoria.
b) identificacién dos postos que se ofertan e actividades coas que se financiaran.

c) descricion das funcions a realizar, as competencias que esixen os postos ofertados e o seu
perfil.

d) requisitos que deben cumprir as persoas aspirantes.

e) baremo e ponderacién dos méritos.

f) composicidon das Comisions Especializadas de Seleccion.
g) formulario de solicitude e prazo de presentacién.
Artigo 12. Presentacién de documentacién

1. As solicitudes irdn acompariadas da documentacién xustificativa dos requisitos e méritos
que se establezan na convocatoria e presentaranse a través da Sede Electrénica da USC. As
persoas aspirantes asinardn unha declaracion responsable na que manifestaran, baixo a sua
responsabilidade, que retunen os requisitos e que poden acreditalos na data de fin de
presentacion de solicitudes. A Universidade podera requirir a exhibicion dos documentos
orixinais xustificativos dos méritos e requisitos.

2. A inexactitude, falsidade ou omision de caracter esencial, de calquera dato ou informacion
na declaracién asi como a non presentacion da documentacion cando lle sexa requirida,
determinara a exclusién do proceso de selecciéon e/ou a non formalizacién do contrato de
traballo, sen prexuizo das responsabilidades penais, civis ou administrativas a que dea lugar.

Artigo 13. Proposta de seleccién

1. As propostas das comisidns especializadas de seleccién serdan motivadas e recolleran a
orde de prelacion das persoas aspirantes seleccionadas. De ser o caso, e para asegurar a
cobertura dos contratos, a comision publicard asi mesmo unha relacion complementaria de
aspirantes ordenada segundo a puntuacién acadada. A vixencia das listas rematard coa
finalizacion da actividade que deu lugar & sua elaboracion.

2. A comision podera declarar deserta a seleccidn dos contratos obxecto de convocatoria no
caso de evidenciarse a inadecuacidon dos méritos das persoas aspirantes mediante acordo
suficientemente motivado que se incluira na correspondente acta.

Artigo 14. Recursos

1. Contra a resolucion de seleccidn, que esgota a via administrativa, as persoas interesadas
poderan interpoier recurso contencioso-administrativo perante o xulgado do contencioso-
administrativo de Santiago/Compostela no prazo de 2 meses a contar desde o dia seguinte a
publicacién no Taboleiro Electrénico da Universidade.

Non obstante, as persoas interesadas poderdn interpofier recurso potestativo de reposicion
no prazo dun mes perante o 6rgano que o ditou. Neste caso non se podera interpofier o
recurso contencioso-administrativo anteriormente indicado en tanto non recaia resolucion
expresa ou presunta do recurso administrativo de reposicidn, ao abeiro dos artigos 123 e 124
da Lei 39/2015, do 1 de outubro, de procedemento administrativo comun das
Administraciéns Publicas.

Asi mesmo, os actos que se deriven das diferentes convocatorias e das actuaciéns das
comisiéns de seleccidn poderan ser impugnados nos casos e na forma establecida pola Lei 39
/2015, do 1 de outubro, de procedemento administrativo comin das Administraciéns Publicas.
2. A interposicidn de recursos non interrompera o proceso de contratacion.

Artigo 15. Expediente administrativo

1. O expediente administrativo das comisiéns de seleccion estard formado por:

a) as solicitudes presentadas.

b) actas das diferentes reunions.

c) a proposta de seleccidn e, se é o caso, a relacién complementaria de persoas aspirantes
ordenada pola puntuacién acadada.

d) os recursos, se é o0 caso, que se presentasen contra as actuacions da comision.
2. Unha vez finalizada a actuacion da comision especializada de seleccidén a persoa que actle

como secretaria presentara o expediente no Servizo de Convocatorias e Recursos Humanos
de I+D.

TIiTULO IV - Procedementos de contratacion

Artigo 16. Procedementos

A Universidade de Santiago de Compostela empregara tres procedementos de contratacién:

a) Contratacion ordinaria.

b) Contratacion urxente.

c) Procedemento extraordinario de preseleccion.
Artigo 17. Contratacién ordinaria

1. Este procedemento aplicarase de maneira ordinaria cando xurdan necesidades de
contratacién de persoal con cargo a actividades ou proxectos de investigacion.

2. As convocatorias publicas de contratacion de persoal con cargo a actividades de I+D teran
periodicidade mensual e, con caracter xeral, publicarase unha Unica convocatoria. A Subdrea
de Convocatorias e Programas de Recursos Humanos fard publico un calendario a principios
de cada ano natural, onde se recolleran as datas limite para a presentacion de propostas por
parte dos/as Investigadores/as Principais (IP) e as datas previstas de publicacién e resolucion
de convocatorias.

O Servizo de Convocatorias e Recursos Humanos de I+D fara publico un calendario a
principios de cada ano natural, onde se recolleran as datas limite para a presentacién de
propostas por parte dos/as Investigadores/as Principais (IP) e as datas previstas de
publicacién e resolucién de convocatorias.

3. As resolucidons das convocatorias seran unificadas se ben, en funcién do elevado nimero
de prazas convocadas asi como da sua singularidade, poderdn ser resoltas parcialmente
axilizando os prazos cando sexa necesario.

4. As propostas deberan vir redactadas en galego, de acordo co formulario correspondente.
Non obstante, atendendo aos requirimentos do selo Human Resources Strategy for
Researchers (HRS4R) e co obxecto de permitir a sua difusién en fontes de informacién de
alcance internacional, as prazas correspondentes & categoria de investigador/a asociado/a
con duracién de 1 ano ou superior ou 0os contratos asociados a proxectos europeos deberan
vir redactadas en galego, espafiol e inglés.

5. No suposto de convocatorias que tefian caracter internacional a vicerreitoria con
competencias en investigacion podera autorizar unha convocatoria especifica con prazos
especificos que aseguren a sua correcta difusion.

Modificacion do Regulamento de seleccidn de persoal investigador e de apoio & investigacién
no marco de actividades e programas de |+D+l.

Artigo modificado: Artigo 17 apartado 2 nova redaccién por artigo Unico apartado tres.

Artigo 18. Prazos da contratacién ordinaria

1. As convocatorias establecerdn un prazo para a solicitude de 5 dias habiles a contar desde
o dia seguinte a sua publicacion.

2. A lista provisional de persoas aspirantes admitidas e excluidas publicarase no prazo de 3
dias habiles a contar desde o remate do prazo de presentacién de solicitudes. As persoas
aspirantes disporan de 2 dias habiles para presentar emendas da solicitude, a partir da
publicacién da lista provisional.

3. A lista definitiva de aspirantes admitidos e excluidos publicarase no prazo de 3 dias
habiles a contar desde o remate do prazo de presentacion de emendas da solicitude.

4. A comision especializada de seleccion dispora de 7 dias habiles para elevar a proposta de
contratacidn a Reitoria e publicala no Taboleiro Electrdnico, a contar desde a publicacién da
lista definitiva de aspirantes.

5. A resolucion reitoral de seleccién publicarase no prazo maximo de 3 dias habiles a contar
desde a recepcion da proposta de seleccién e indicard o prazo para a persoa seleccionada
formalice o contrato.

6. O prazo maximo para resolver a convocatoria de seleccion sera de 1 mes a contar desde a
sua publicacién.

Artigo 19. Procedemento de contratacién urxente

1. Este procedemento aplicarase de maneira excepcional cando xurdan necesidades que non
se puideran prever e preferentemente no marco de contratos con empresas para a
prestacion de servizos.

2. O grupo ou persoa investigadora que promova a convocatoria deberda motivar
suficientemente a solicitude e precisara de autorizacién por parte da vicerreitoria con
competencias en investigacion.

Artigo 20. Prazos da contratacién urxente

1. As convocatorias establecerdn un prazo para a solicitude de 3 dias habiles a contar desde
o dia seguinte a sua publicacion.

2. A seleccion sera realizada por unha comision especializada de seleccidn que dispora de 5
dias habiles desde o remate do prazo de solicitudes para elevar a proposta de contratacion a
Reitoria e publicar a proposta de seleccién no Taboleiro Electrénico da Universidade.

3. A resolucion reitoral de seleccién publicarase no prazo maximo de 3 dias habiles a contar
desde a recepcion da proposta de seleccion.

4. O prazo maximo para resolver a convocatoria de seleccién sera de 15 dias habiles.

Artigo 21. Procedemento extraordinario de preseleccién.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

1. Cando se prevexa a captacion de recursos a medio prazo con certas garantias poderd
empregarse, previa autorizacién pola vicerreitoria con competencias en investigacién, un
procedemento para formalizar unha preseleccién de persoas candidatas garantindo os
principios de publicidade, mérito, capacidade e igualdade.

2. As convocatorias de preseleccion teran por finalidade crear unha lista ordenada de
candidatos que sé se empregara no caso de obter a actividade da que se trate e deberan
formalizarse desde a Subdrea de Convocatorias e Programas de Recursos Humanos.

Modificacién do Regulamento de seleccién de persoal investigador e de apoio & investigacion
no marco de actividades e programas de |+D+I.

Artigo modificado: Artigo 21 apartado 2 nova redaccién por artigo unico apartado catro.

Artigo 22. Prazos do procedemento extraordinario de preseleccién.

Os prazos seran idénticos aos do procedemento ordinario de contratacién publica agds no
suposto de convocatorias con difusion internacional nas que se poderd establecer prazos
adaptados as suas caracteristicas, previa autorizacion da vicerreitoria con competencias en
investigacion.

Artigo 23. Proposta de contratacién nos procedementos extraordinarios de preseleccion.

1. Unha vez que se dispofia do financiamento da actividade, realizarase o chamamento pola
orde de prelacion establecida pola comision, previa comunicacion & Subarea de
Convocatorias e Programas de Recursos Humanos da correspondente retencion de crédito.
Cando se formalice o contrato co/coa aspirante seleccionado/a, o resto de persoas
candidatas non poderan alegar ningun dereito sobre prazas vacantes ou que queden
vacantes no futuro quedando limitado o seu dereito exclusivamente a poder ser contratado
se a persoa candidata proposta non chegara a formalizar o contrato.

2. A proposta de seleccion sera elevada a Reitoria e publicarase no Taboleiro Electrénico da
Universidade no prazo maximo de 5 dias habiles desde a proposta de contratacion.

3. A resolucién reitoral de seleccion publicarase no Taboleiro Electronico da Universidade no
prazo maximo de 3 dias habiles desde a publicaciéon da proposta de seleccion e indicara o
prazo para que a persoa seleccionada formalice o contrato.

Modificacién do Regulamento de seleccién de persoal investigador e de apoio & investigacion
no marco de actividades e programas de |+D+I.

Artigo modificado: Artigo 23 apartado 1 nova redaccién por artigo Unico apartado cinco.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

Disposicién derrogatoria unica. Derrogacién normativa
1. Quedan derrogadas expresamente as seguintes disposicidns:

a) Normativa para a contratacion de persoal con recursos captados por I+D aprobada polo
Consello de Goberno o 20 de xufio de 2005.

b) Resolucion reitoral do 23 de febreiro de 2012 relativa 4 contratacion de persoal con titulos
expedidos en paises non pertencentes & Unién Europea.

2. Asi mesmo, quedan derrogadas cantas disposicions de igual ou inferior rango se opofian
ao disposto no presente regulamento.

Disposicién derradeira Gnica. Entrada en vigor

A presente norma entrara en vigor o dia seguinte ao da sua publicacién no Taboleiro
Electronico da Universidade de Santiago de Compostela agas a prevision do artigo 9.1.i) que
entrara en vigor coa aprobacion e publicacién dunha instrucidn onde se establezan as taxas
por cada categoria laboral, as exencions posibles e as formas de acreditacidn das causas de
exencion.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

